
নানা দেশের শাস্ত্র ও শাস্ত্রজ্ঞ লোককে এবং পণ্ডিত দিগকে আনাইয়া রাখিলেন এবং ফয়জি নাম কএকজন মহা পণ্ডিত ও অবলফজল নামক ও হাকিম আবল ফতেহ প্রভৃতিকে আনাইয়া সর্ব্বদা শাস্ত্র প্রসঙ্গের আমোদে থাকিতেন এবং সংস্কৃত শাস্ত্র সকল তরজমা করাইয়া তাহার মর্ম্ম বুঝিয়া শাস্ত্রজ্ঞ হইয়া স্বজাতীয় পরমার্থ বুদ্ধিতে কিঞ্চিৎ অনাস্থা করিয়া হিন্দুদিগের মতে আস্থা জন্মাইয়া কাবা ইরান তুরান প্রভৃতিস্থ লোকদিগের প্রতি অনুযোগ লিখিতেন এসময় অনেক দেশের হাকিমেরা আপনাকে বাদশাহ কহিয়া কখন বাদশাহকে কর দিতেন কখন লালবন্দি সুরাত কিছু২ দিতেন কেহ বা দিতেন না তাঁহারদিগকে শাসিত করিয়া জমীদার খ্যাতি দিলেন।

 তাহার পর তোডলমক নামে এক জন ক্ষত্রিয় বড় উপযুক্ত বাদশাহের মন্ত্রী হিন্দুস্থানের তাবৎ জমী জব্দ করিয়া জমা বন্দী করিলেক সেই অবধি সকল সুরাতে ফিলখানা আস্তবল খানা মকরর হইল এবং কাননগো ও মুনসেফ মকরর হইল।

 তাহার পর বীরবর নামক এক জন মথুরাস্থ ব্রাহ্মণ আকবরের সভাস্থ ছিলেন তিনি অতি উপযুক্ত এবং উপস্থিত বক্তা সর্ব্বদা বাদশাহের সহিত শ্লেষোক্তিতে কথোপকথন করিতেন এবং নানা প্রকার আমোদ প্রমোদে থাকিতেন সেই সকল খোষগল্প সকলে এখন পর্য্যন্তও করিয়াথাকেন সেই আকবর ফৌজিকে শুদ্ধ বেশে কাশী পাঠাইয়া সংস্কৃত বিদ্যার আহরণ

		 এই পাতা শেষ সম্পাদিত হয়েছে ১৬:২৮টার সময়, ২৫ নভেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

